
ME SATSAR PÅ 
SVEIO Sveio.arbeiderparti.no

TIDLEG INNSATS I BARNEHAGE OG SKULE
EIT GODT ARBEIDSLIV FOR ALLE
VIDAREFØRA TRYGG OG SUNN ØKONOMI



SKULE OG OPPVEKST

SVEIOSKULEN SKAL UTVIKLAST TIL Å BLI EIN FRAMTIDSRETTA OG 
MODERNE SKULE DER ELEVANE SKAL HA EIT GODT FYSISK MILJØ 
OG GODE IKT-LØYSINGAR.

Innhald i barnehage og skule er framtida til våre barn. Skulane og barnehagane i Sveio 
skal ha høg kvalitet og kompetanse, både fagleg og pedagogisk. Sveio Arbeiderparti vil 
prioritera ressursar slik at skulane i Sveio når målet for beste opplæring og oppfølging 
av barn og unge. Sveio Arbeiderparti er oppteken av at alle skal ha like mogelegheiter, 
uavhengig av sosial bakgrunn.

Barnehagar og skular i Sveio skal legga til rette for gode oppvekstvilkår. Sveio 
Arbeiderparti vil høgt prioritera å arbeida for nulltoleranse av mobbing i Sveioskulen. 
I dette arbeidet er det viktig med førebyggande tiltak, og sikra at tilsette har god 
kompetanse på området. 

Sveio Arbeiderparti har tidleg innsats som eit satsingsområde, og vil styrka ressursane 
for å sikra at det vert gitt god oppfølging så tidleg som mogleg. Innsats og god 
oppfølging dei første åra i barnehage og skule er avgjerande for å legga grunnlaget for 
god utvikling gjennom skuleløpet. Arbeiderpartiet meiner lærarar treng meir tid med 
kvar elev for å sikra at dei grunnleggjande ferdigheiter er på plass.  

Sveio Arbeiderparti vil førebu den sterke auken i barnetal ein ser framover, og ha planar 
klare for framtidig vekst og utvikling. Sveio skal ha full barnehagedekning med god 
kvalitet i tilbodet. For Sveio Arbeiderparti er det viktig å sikra at barnefamiliar i Sveio 
har barnehageplass til barna sine i praktisk avstand frå der dei bur. Det er avgjerande 
å ha nok barnehageplassar plassert i høve til arbeidsplassar innan det offentlege og 
private næringslivet for at Sveio kommune skal vera ein god kommune å bu i.

Sveio Arbeiderparti meiner at det offentlege skal ha ansvar for barnehageutbygging, 
og vil i kommande periode gå inn for å bygga ny kommunal barnehage i Sveio sentrum. 



SVEIO ARBEIDERPARTI VIL:
Prioritera ressursauke i Sveio skulen

Auka ressursane innanfor tidleg innsats i 
barnehage og skule

Sikra eit godt vedlikehald av skulebygg i 
arbeidet med ny skulebruksplan dei neste 		
4 åra

Styrka etter- og vidareutdanning for lærarar 

Rusta skulen i Vikse krins for framtida

Sørga for at barn og unge i Sveio skal vera 
trygge i vatn gjennom god symjeopplæring i 
badeanlegg

Arbeida for god kvalitet og innhald i 
kommunen sine SFO-tilbod 

Gå inn for å bygga ny kommunal barnehage 		
i Sveio sentrum 

SVEIO ARBEIDERPARTI VIL OPPRETTA 
LEIKEPARKAR I FØRDE, VALESTRAND, 
AUKLANDSHAMN OG VIKSE KRINS. 



IDRETT OG 
FRIVILLIG ARBEID
For å støtta opp om eksisterande aktivitet, og legga til rette for ny, vil Sveio Arbeiderparti at det skal 
byggast ny fleirbrukshall. Denne er det naturleg å legga i området ved Sveio stadion / Vigdartun.

Ein ser at det er stort press på banekapasiteten i Sveio sentrum, og me vil derfor bygga ny kunstgras-
bane.

Haugaland golfpark er eit av dei flottaste anlegga på Vestlandet, og Sveio Arbeiderparti vil arbeida for 
å bygga ny driving-range og kortholsbane, slik at bana kan vere eit fullverdig tilbod til både breidda og 
eliten. Ved å flytta noverande oppvarmingsbane, kan me få utvikla dette området til bustadar og næ-
ringsutvikling.

SVEIO ARBEIDERPARTI VIL:

•	Bygga ny kunstgrasbane

•	Utvikla området ved Sveio 
omsorgssenter (grusbanen)

•	Bygga fleirbrukshall

•	Støtta og vidareutvikla Sveio 
frivilligsentral



Sveio kommune skal halda fram 
med å vera eit miljøfyrtårn og vera 
i front når det gjeld å ta i bruk 
miljøvennlege løysingar. Sveio 
Arbeiderparti meiner det viktig 
å velga miljøvennlege løysingar i 
utbyggingsprosjekt, bustad og veg. 

MILJØ

SVEIO 			 
ARBEIDERPARTI VIL:
•	Ta i bruk solenergi ved 

kommunale nybygg

•	Gå inn for miljøvennleg 
løysing på  kunstgrasbanen



KULTUR
I vest og i nord i Sveio finn me nokon av dei flottaste kulturelle skattane me har. Sveio Arbeiderparti 
vil stå som ein garantist i arbeidet med å forvalta desse kulturelle fyrtårna ved å profilera og stimule-
ra til ei vidare utvikling i arbeidet rundt Fartein Valen og Valenheimen, Einstabøvoll Gard, Kysttunet, 
Gullnaustet og REX – garden.

Sveio Arbeiderparti vil halda fram med å vidareutvikla Ryvarden som kulturfyrtårn. Ryvarden Kul-
turfyr og områda rundt Ryvarden vil vera ein særs viktig møteplass for menneske i alle aldrar som 
ynskjer å oppleva natur og kultur på nært hold. Ved etableringa av Flokehyttene i samarbeid med 
DNT, vil det opne seg fleire overnattingstilbod ved Ryvarden. Sveio Arbeiderparti skal stetta opp om 
dette arbeidet, og gi kommunal støtte i drifta av Ryvarden Kulturfyr og infrastrukturen i området.

SVEIO ARBEIDERPARTI VIL:

•	Vidareutvikla Ryvarden som 
kulturfyrtårn, samt legga til rette  
for dei nye flokehyttene

•	Satsa på Fartein Valen i skulen, 
saman med Fartein Valen-stiftinga

•	Arbeida for å ha ungdomsarbeidar/
husbestyrar på Vigdartun

•	Støtta opp om 
Vaksenopplæringssenteret og 
mottaksklassar i Førde

•	Arbeida aktivt for eit breitt tilbod til 
barn og unge i Sveio



Fartein Valen–arbeidet er eit vidtfemnande og 
bærekraftig arbeid Sveio Arbeiderparti vil satsa 
vidare på. Ei viktig målsetting vil vera å utvikla 
pedagogisk arbeid retta mot skulen og å styrka 
samarbeidet på regionalt og nasjonalt nivå. I til-
legg er Fartein Valen-stiftinga ein viktig fagleg 
støttespelar i arbeidet.

Ungdommen i Sveio treng eit breitt tilbod til fri-
tidsaktivitetar. Me vil arbeida aktivt for at det er 
eit godt tilbod for barn og unge i Sveio, også dei 
uorganiserte.

Sveio Arbeiderparti meiner det er viktig at barn 
og unge i Sveio får delta i internasjonale aktivi-
tetar og vil aktivt støtta internasjonale skule– og 
ungdomsprosjekt finansiert av EU, Nordisk Råd 
og Foreningen Norden.

I skulane er det viktig at ein held fram med DKS - 
arbeidet (den kulturelle skulesekken).

KYRKJA
Kyrkja er ein sentral aktør i kommunen. Sveio 
Arbeiderparti vil saman med Kyrkja finna løy-
singar som gjer at Kyrkja kan utøva tenesta si 
på beste måte blant innbyggarane. Samarbeid 
kring nytt Soknehus er eit eksempel på dette.

INTEGRERING
Sveio Arbeiderparti vil arbeida for ei god in-
tegrering av innvandrarane og flyktningane 
våre, og søka å ta vår del av ansvaret for dei 
menneska som treng hjelp og er i djup naud.

KULTURSKULEN
Kulturskulen er eit viktig tilbod for born og 
unge i kommunen vår, både på fritida og i sku-
lefritidsordninga. Sveio Arbeiderparti meiner 
det er viktig å tilby eit breitt tilbod og å styrke 
samarbeidet med nabokommunane m.a. knytt 
opp mot instrumentalundervisning.



NÆRINGS-
UTVIKLING
Sveio Arbeiderparti skal arbeida for etablering av fengsel og vinmonopol i kommunen. Me ligg i 
hjarta av Sunnhordaland og Haugalandet, og skal visa handlekraft i høve til næringsutvikling langs 
E39 og FV47. Me ynskjer å utvikla dei næringsområda me allereie har på Ekrene, Hanaleite og i 
sentrum, og vera aktive i høve til næringsutvikling langs ny trase for E39.

Me skal satsé på eit aktivt og framtidsretta jordbruk ned sjølvforsyning og eksport av landbruksprodukt. 
Større og mindre bruk skal oppleva ei positiv kraft frå Sveio kommune.

Alle som arbeider skal ha tariffavtale. Sveio Arbeiderparti ynskjer å stetta lokal handel i heile 
kommunen, og legga til rette for at me har eit fullverdig tilbod saman med næringslivet.

Sveio Arbeiderparti vil arbeida aktivt for at Sveio kommune skal vera ein aktiv regional aktør i Nord 
Rogaland /Sunnhordland. 

Sveio Arbeiderparti ser det som særs viktig å utvikla kommunale tomter i 
Sveio sentrum, Førde og på Ekrene. Her må kommunen bygga infrastruktur slik at det er lett for 
bedrifter og private å etablera seg. Arbeid med kommunale planar har difor høg prioritet.



SVEIO KOMMUNE SKAL 
VERA EFFEKTIV OG SMIDIG 
I SAMARBEIDET MED 
NÆRINGSLIVET. MÅLET MÅ VERA 
AT NÆRINGSLIVET I KOMMUNEN 
PÅ EIGE INITIATIV FRAMSNAKKAR 
SVEIO KOMMUNE SOM EIN JA – 
KOMMUNE, DER DET ER KORT VEG 
FRÅ SØKNAD TIL AVGJERD.  

SVEIO ARBEIDERPARTI VIL:
Arbeida for etablering av fengsel og 
vinmonopol.

Utvikla næringsområda på Ekrene, 
Hanaleitet, Sveio sentrum og langs ny E39.

Framsnakka lokal handel i heile kommunen.

Satsa på eit aktivt og framtidsretta jordbruk.

Utvikla fleire kommunale tomter i Sveio 
sentrum, Førde og på Ekrene.

Halda fullt trykk på produksjon og 
ferdigstilling av kommunale planar.

Folkehelse er grunnsteinen i det lokale helsearbeidet. Sveio Arbeiderparti satsar 
på førebyggande helsearbeid ved tidleg innsats i skulen, rettleiing for føresette, 
styrka helsesysterteneste, styrka barnevern, vedlikehald og tilrettelegging av 
aktivitet der folk bur. Nytt badeanlegg i Sveio sentrum er eit viktig tilbod  til 
innbyggarane våre.

SVEIO ARBEIDERPARTI VIL TA I 
BRUK VELFERDSTEKNOLOGI I 

OMSORGSTENESTENE.

HELSE OG 
OMSORG    



Sveio Arbeiderparti vil følga opp det gode arbeidet som er gjort i pleie og omsorg-
tenestene. «Auka grunnbemanning-prosjektet» gjer det mogleg å tilby godt tilrettelagde 
tenester både for dei som treng å bu i våre omsorgsplassar og for dei som ønskjer å bu 
heime så lenge som det let seg gjera.

Sveio Arbeiderparti vil ta i bruk velferdsteknologi i omsorgstenestene.

Aktivitet er viktig for god helse. Sveio Arbeiderparti vil rydda fleire turstiar, få opp fleire 
informasjonsskilt, meir lys og gangvegar, vedlikehalda og tilrettelegga for leikeplassar 
og idrettsanlegg der folk bur.

Sveio Arbeiderparti støttar opp om frivillig arbeid og ynskjer å løyva meir midlar til 
dette arbeidet. Sveio Frivilligsentral skal ha ei sentral rolle her. Sveio Skattkammer og 
Draumesommar er prosjekt som Sveio Arbeiderparti vil støtta opp om.

SVEIO ARBEIDERPARTI VIL:
•	Halda fram med «auka grunnbemanning-

prosjektet»

•	Ta i bruk ny velferdsteknologi

•	Tilrettelegga for gode bumiljø i eldreomsorga

•	Gå inn for samlokalisering av helsetenester

•	Støtta opp om frivillig arbeid 

•	Sikra framdrift og bygging av badeanlegg

•	Tilrettelegga for førebyggande helsearbeid og 
psykisk helsevern i skule og barnehage



TURISME OG
REISELIV SVEIO ARBEIDERPARTI SER AT NATUR-

OPPLEVINGAR, ULIKE KULTURUTTRYKK 
OG EIT MANGFALD AV IDRETTSTILBOD, 

KAN VERA MED PÅ Å STYRKA SVEIO SOM 
EIN ATTRAKTIV MØTESTAD FOR TURIS-

ME OG REISELIV.

Sveio Arbeiderparti vil marknadsføra kommunen vår som ei turistperle og Vestlandet i miniatyr. Me vil profilera 
fjelltoppane i kommunen, ulike turstiar, «Fjon – idyll» innerst i Ålfjorden og kystlandskap generelt med lyngheier, 
skog, utemark, høge nutar og fjell.

Me har ei stor og lang kystline både vest, nord og aust i kommunen som er ideell for fiske og fangst. Desse 
områda skal me profilera i kommunal og regional regi som flotte rekreasjonsområde. Sveio Arbeiderparti 
ynskjer å laga hefte over turområda i kommunen og utarbeida turforslag.

Eit Vikingland i Sveio vil bety mykje for omdøme og ny turisme til Haugalandet. Sveio Arbeiderparti skal vera 
positive til ei slik etablering i privat regi, og meiner at kommunen skal syta for naturlege kommunale tenester 
til eit slikt anlegg som reguleringsplanar, tilførsel av breiband, vatn, straum, kloakk og tilkomstvegar.

Haugaland golfpark, badeanlegget i sentrum og eit aktivt sportsfiske vil vere positivt for å trekka turistar og 
innbyggjarar frå nabokommunane til å vitja Sveio som eit turist- og rekreasjonsmål.



SVEIO ARBEIDERPARTI VIL:
Profilera natur, turisme og reiseliv 
gjennom sosiale mediar og heimesida til 
kommunen

Laga eit eige hefte som syner turstiar, 
overnattingstilbod og andre natur- og 
kulturperler i kommunen vår.

Samarbeida med frivillige lag og 
organisasjonar om å etablere fleire 
turstiar, badeplassar og nærmiljøanlegg i 
sentrum og i krinsane.

Legga til rette for realisering/  
etablering av Vikingland



TRAFIKKSIKRING 
OG SAMFERDSEL
SVEIO ARBEIDERPARTI VIL HALDA FRAM MED OG HA FOKUS PÅ TRAFIKKSIKRING I KOMMU-
NEN. ME SER AT UTBETRING AV RØDKRYSSET, FOTGJENGAROVERGANG VED FJELLSTAD OG  
GATEBELYSNING VED AUKLANDSHAMN ER PROSJEKT SOM GIR POSITIVE  
RINGVERKNADER I NÆRMILJØET.
Sveio Arbeiderparti skal vera aktive i høve til 
nyetableringar langs hovudvegane våre, og dei tre 
store næringsområda våre på Ekrene, Hanaleitet og 
i Sveio sentrum. Me skal vera ein pådrivar for at ny 
veg frå Fagerheim til Ekrene blir gjennomført iht. 
plan. 

Sveio Arbeiderparti meiner at dagens bompengenivå 
ikkje skal aukast. Dersom det vert vedteke ny 

bompengpakke i regionen, vil me arbeida for at 
bompengar vert halde på eit moderat nivå. Det er 
også viktig at me har eit godt samarbeid med Skyss 
for å betra kollektivtilbodet i kommunen.

Sveio Arbeiderparti skal vidareføra det gode 
arbeidet med å betra breibandtilbodet i kommunen.

SVEIO ARBEIDERPARTI VIL:
Halda fram med å setja av ca. 5 mill til trafikksikring i 
budsjettet

Arbeida for at sykkel og gangsti blir prioritert inn i ny 
veg frå Fagerheim til Ekrene

Sikra trygge skulevegar

Arbeida for at bompengar vert halde på eit moderat 
nivå 

Vera aktiv pådrivar i det vidare arbeidet med 
Rophusveg

Vidareføra det gode arbeidet med å betra 
breibandtilbodet i kommunen.

Arbeida for veiutbetring på F-47  mellom Tveitveien 
og Vigdarheimsvegen slik at ein får betre vegstandard 
med midtlinje



ØKONOMI
SVEIO ARBEIDERPARTI VIL HEILE TIDA SYTA FOR EIN TRYGG OG SUNN ØKONOMI FOR Å  
SIKRA GODE TENESTER TIL INNBYGGJARANE. 

Sveio Arbeiderparti vil nytta det handlingsrommet 
som er til ei kvar tid for å skapa god utvikling i Sveio-
samfunnet. Samfunnsutvikling og drift er to parallelle 
løp som er like viktige for framgang i ein kommune. 
Sveio Arbeiderparti vil vidareutvikla og skapa nye 
tilbod til innbyggarane i kommunen. Det vil legga 
grunnlag for godt omdømme og for ein attraktiv 
kommune. Fleire flyttar til kommunen og sikrar endå 
betre grunnlag for ein sunn økonomi ved auka skat-
teinngang og auke i overføringar frå staten.

SVEIO ARBEIDERPARTI VIL:
Vidareføra den trygge og sunne 
økonomien som er ført i Sveio kommune 
i dei siste fire åra. 

Vidareutvikla og skapa nye tilbod til 
innbyggjarane i kommunen. 

Innføra innkjøpsreglement i Sveio 
kommune.



Linn Therese Erve  

Sveio.arbeiderparti.no

Sveio er ein god kommune å bu i. Med Arbeidar-
partiet i leiinga, ser me at det skjer noko i den 
vakre kommunen vår.

Eg brenn for eit sterkt fellesskap og for at alle 
skal ha like moglegheiter.

Som ordførar vil eg arbeida aktivt for at innbyggjarane våre skal ha 
trygge, gode tenester med høg kvalitet i alle livsfasar. Tidleg innsats 
er eitt av fleire satsingsområde eg som ordførar vil vera ein pådrivar 
for. Eg er stolt over at me i Sveio har fått til 9 heiltidsstillingar på 
omsorgssenteret, og som ordførar vil eg halda fokus på å skapa heil-
tidsstillingar i kommunen, også på andre område enn helsesektoren.

For at Sveio skal vera ein sterk kommune må me ha eit sterkt sen-
trum. Me må nyttiggjera oss den strategiske plasseringa, gjera Sveio 
attraktiv for Sveibuen, men også for tilreisande.

Samstundes er eg oppteken av at me må ta heile kommunen i bruk, og 
sørga for at det er aktivitet og gode bumiljø i bygdene våre. Eg heiar 
på heile Sveio!

Eg trur på at me saman finn dei beste politiske løysingane, og slik 
skapar gode tenester for Sveibuen. Eg vil vera ein lyttande ordførar og 
søka samarbeid på tvers av politiske parti og partiblokker for å sikra ei 
fortsatt god utvikling av Sveio.

Politikk handlar om prioritering. Med Sveio Arbeiderpartiet i leiinga 
kan me visa til god økonomistyring som gir oss handlerom til å sikra 
gode tenester og samstundes sørga for aktivitet i Sveiosamfunnet.

Me satsar på Sveio, og gir du di stemme til meg og resten av laget 
vårt, gir du ei stemme til vidare utvikling av Sveio.

Linn Therese Erve 
Ordførarkandidat

ME HEIAR PÅ SVEIO Listekandidatar for Sveio Arbeiderparti

Asle Georg Halleraker 

Maren Kristine Lye Bårdsen 

Sigrun Bøe Perez 

Ingrid Furdal

Håkon Johnsen Skimmeland 

Per Ove Økland 

Olav Bergmål

Svein Nesse

STEM ARBEIDERPARTIET!


